
Жамоатчиликнинг 
фикрини тан 

олиш  – бу µали 
адолатлилик эмас, 
уни бажариш µам 

лозим

Fidoyilik – 
vatanga xizmat demak! 2022-yil 1-fevral, seshanba, 

12 (23.579)-son

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

КУН 
ҐИКМАТИ

Мамлакатимизни 2017-2021 йилларда ривожлан-
тиришнинг бешта устувор йўналиши бўйича Ҳара-
катлар стратегияси доирасида ўтган давр мобайнида 
давлат ва жамият ҳаётининг барча соҳаларини туб-
дан ислоҳ этишга қаратилган 300 га яқин қонун, 
4 мингдан зиёд Ўзбекистон Республикаси Прези-
денти қарорлари қабул қилинди.

Шунингдек, инсон ҳуқуқларини таъминлаш, 
давлат органларининг ҳисобдорлиги ва очиқлиги-
ни кучайтириш ҳамда фуқаролик жамияти инсти-
тутлари, оммавий ахборот воситаларининг роли, 
аҳоли ва жамоат бирлашмаларининг сиёсий фа-
оллигини ошириш бўйича тизимли ишлар амалга 
оширилди.

Миллий иқтисодиётни ислоҳ қилиш борасида 
ташқи савдо, солиқ ва молия сиёсатини либерал-
лаштириш, тадбиркорликни қўллаб-қувватлаш ва 
хусусий мулк дахлсизлигини кафолатлаш, қишлоқ 
хўжалиги маҳсулотларини чуқур қайта ишлашни 
ташкил этиш ҳамда ҳудудларни жадал ривожлан-
тиришни таъминлаш бўйича таъсирчан чоралар 
кўрилди.

Фуқароларнинг ижтимоий ҳимоясини кучайтириш 
ва камбағалликни қисқартириш давлат сиёсатининг 
устувор йўналиши сифатида белгиланиб, аҳолини 
янги иш ўринлари ва кафолатли даромад манбаи, 
малакали тиббий ва таълим хизматлари, муносиб 
яшаш шароитлари билан таъминлаш сифат жиҳати-
дан янги босқичга кўтарилди.

Сўнгги беш йиллик ислоҳотларнинг натижасида 
мамлакатимизда Янги Ўзбекистонни барпо этишнинг 
зарур сиёсий-ҳуқуқий, ижтимоий-иқтисодий ва ил-
мий-маърифий асослари яратилди.

Жаҳон миқёсидаги мураккаб жараёнларни ва 
мамлакатимиз босиб ўтган тараққиёт натижалари-
ни чуқур таҳлил қилган ҳолда кейинги йилларда 
“Инсон қадри учун” тамойили асосида халқи-
мизнинг фаровонлигини янада ошириш, иқтисодиёт 
тармоқларини трансформация қилиш ва тадбир-
корликни жадал ривожлантириш, инсон ҳуқуқлари 
ва манфаатларини сўзсиз таъминлаш ҳамда фаол 
фуқаролик жамиятини шакллантиришга қаратилган 
ислоҳотларнинг устувор йўналишларини белгилаш 
мақсадида:

1. Кенг жамоатчилик муҳокамаси натижасида 
“Ҳаракатлар стратегиясидан – Тараққиёт 
стратегияси сари” тамойилига асосан ишлаб 
чиқилган қуйидаги еттита устувор йўналиш-
дан иборат 2022-2026 йилларга мўлжал-
ланган Янги Ўзбекистоннинг тараққиёт 
стратегияси (кейинги ўринларда – Тараққиёт 
стратегияси) ва уни “Инсон қадрини улуғлаш 
ва фаол маҳалла йили”да амалга оши-
ришга оид давлат дастури (кейинги ўринлар-
да – Давлат дастури) 1 ва 2-иловаларга мувофиқ 
тасдиқлансин:

инсон қадрини юксалтириш ва эркин 
фуқаролик жамиятини янада ривожлантириш 
орқали халқпарвар давлат барпо этиш;

мамлакатимизда адолат ва қонун устувор-
лиги тамойилларини тараққиётнинг энг асосий ва 
зарур шартига айлантириш;

миллий иқтисодиётни жадал ривожланти-
риш ва юқори ўсиш суръатларини таъмин-
лаш;

адолатли ижтимоий сиёсат юритиш, ин-
сон капиталини ривожлантириш;

маънавий тараққиётни таъминлаш ва 
соҳани янги босқичга олиб чиқиш;

миллий манфаатлардан келиб чиққан ҳолда 
умумбашарий муаммоларга ёндашиш;

мамлакатимиз хавфсизлиги ва мудофаа 
салоҳиятини кучайтириш, очиқ, прагматик 
ва фаол ташқи сиёсат олиб бориш.

2. Тараққиёт стратегиясида инсон қадрини 
улуғлашга йўналтирилган ижтимоий ҳимоя сиёсати 
бўйича белгиланган вазифалар доирасида:

а) 2026 йилга қадар эҳтиёжманд аҳоли ижти-
моий нафақа ва моддий ёрдам билан тўлиқ қамраб 
олинсин.

Молия вазирлиги (Т.Ишметов) Иқтисодий та-
раққиёт ва камбағалликни қисқартириш вазирлиги 
(С.Холхўжаев), Маҳалла ва оилани қўллаб-қувват-
лаш вазирлиги (Р.Маматов) ҳамда Бандлик ва меҳнат 
муносабатлари вазирлиги (Н.Хусанов) билан бир-
галикда уч ой муддатда қуйидагиларни назарда 
тутувчи аҳолини ижтимоий ҳимоя қилиш миллий 

стратегияси лойиҳасини Вазирлар Маҳкамасига 
киритсин:

ижтимоий ҳимоя соҳасида ягона давлат сиёсати-
ни амалга ошириш;

ижтимоий суғурта тизимини яратиш, жумладан, 
ижтимоий суғурта жамғармасини ташкил этиш;

кам таъминланган оилаларга ижтимоий ёрдам ва 
хизматларни ижтимоий шартнома асосида тақдим 
этиш;

“Ижтимоий ҳимоя ягона реестри” ахборот 
тизимида ёрдамга муҳтож аёллар, ёшлар ва 
ногиронлиги бўлган шахслар бўйича алоҳида 
маълумотлар базасини яратиш, жумладан, “Темир 
дафтар”, “Ёшлар дафтари” ва “Аёллар дафта-
ри”ни “Ижтимоий ҳимоя ягона реестри” билан 
интеграция қилиш;

б) Қорақалпоғистон Республикаси ва Хоразм ви-
лоятида биринчи-тўртинчи синф ўқувчиларини Дав-
лат бюджети маблағлари ҳисобидан бепул овқат 
(нонушта ёки тушлик) билан таъминлаш 
йўлга қўйилсин.

Халқ таълими вазирлиги (Б.Саидов) Соғлиқни 
сақлаш вазирлиги (Б.Мусаев), Молия вазирлиги 
(Т.Ишметов) ҳамда Қорақалпоғистон Республикаси 
Вазирлар Кенгаши ва Хоразм вилояти ҳокимлиги 
билан биргаликда икки ой муддатда 2022 йил 1 
апрелдан бошлаб биринчи-тўртинчи синф ўқувчила-
рини бепул овқат билан таъминлашни ташкил этиш 
бўйича қарор лойиҳасини Вазирлар Маҳкамасига 
киритсин.

Бунда лойиҳада ажратиладиган маблағлар сарф-
ланиши устидан жамоатчилик назоратини ўрнатиш 
ва коррупциявий омилларнинг олдини олиш бўйича 
аниқ механизмлар назарда тутилсин;

в) 2023 йил 1 январдан бошлаб пенси-
яни ҳисоб-китоб қилиш учун иш ҳақининг макси-
мал миқдори пенсияни ҳисоблаш базавий миқ-
дорининг ўн баробаридан ўн икки баробаригача 
оширилсин.

Молия вазирлиги (Т.Ишметов) уч ой муддатда 
Ўзбекистон Республикасининг “Фуқароларнинг дав-
лат пенсия таъминоти тўғрисида”ги Қонунига қуйи-
даги ўзгартиришлар киритилишини назарда тутувчи 
қонун лойиҳасини киритсин:

аёлларга пенсия ҳисоблашда уларнинг болани 
парваришлаш таътилида бўлиш вақтининг ҳаммаси-
ни жамлаганда иш стажига қўшиб ҳисобланадиган 3 
йиллик даврни 6 йилга ошириш;

болаликдан ногиронлиги бўлган болаларга 18 
ёшгача қаралган даврни пенсия тайинлашда иш ста-
жига қўшиб ҳисоблаш.

3. Маҳалланинг “фаол” моделини жорий 
этиш, уни аҳоли муаммоларини бевосита ҳал 
қилиш ҳамда ҳудудни ривожлантириш учун зарур 
ресурс ва имкониятлар билан таъминлаш мақсадида 
2022 йилда:

маҳаллаларда янги институт сифатида жорий 
қилинган тадбиркорликни ривожлантириш, аҳоли 
бандлигини таъминлаш ва камбағалликни қисқар-
тириш масалалари бўйича туман (шаҳар) ҳокими 
ёрдамчилари ҳамда ёшлар етакчилари фао-
лияти самарали йўлга қўйилсин;

барча даражадаги раҳбарлар маҳаллага тушиб, 
ўз йўналиши бўйича муаммоларни ўрганиши 
ва уларга ечим топиши тартиби жорий этилиб, 
маҳалладаги ишларнинг ҳолати вазирлик, идора 
ва ҳокимликлар фаолиятини баҳолашнинг бош 
мезони сифатида белгилансин;

маҳалладан туриб барча давлат органларига 
мурожаат қилиш ва уларнинг раҳбарлари билан 
мулоқот қилиш тизими яратилиб, давлат ва ижтимо-
ий хизматларни бевосита маҳаллада кўрсатиш, шу 
жумладан, Ўзбекистон Республикаси Президентининг 
Халқ қабулхоналари билан самарали алоқаларни 
йўлга қўйиш орқали маҳаллаларнинг халқ олдидаги 
нуфузи оширилсин;

маҳаллаларда ижтимоий-иқтисодий муаммолар-
ни ҳал этишда фуқароларнинг ўзини ўзи бошқариш 
органларининг ваколатлари қайта кўриб чиқилиб, 
молиявий имкониятлари кенгайтирилсин;

маҳаллаларнинг “ўсиш нуқталари” ва улар-
да яшовчи аҳолининг тадбиркорлик фаолиятидаги 
ихтисослашувидан келиб чиқиб, уларда истиқомат 
қилиб, фаолият юритувчи аҳолини давлат томо-
нидан қўллаб-қувватлаш тизими самарадорлиги 
оширилсин;

Мамлакатимизни 2022-2026 йил-
ларда ривожлантиришнинг Тараққиёт 
стратегиясини жорий йилда амалга 
ошириш бўйича Давлат дастури доира-
сида вилоятимизда халқимиз манфаат-

ларидан келиб чиқиб, кенг кўламдаги 
ишларни амалга ошириш кўзда тутилган. 
Бунда шаҳарлар ва туманлар марказлари-

дан олис қишлоқ ва маҳаллаларгача қамраб олиш, ҳар бир инсоннинг 
ҳаётини ўзгартириш, қадрини улуғлаш мақсади қўйилган.

Жумладан, вилоятимизнинг энг чекка – Қўшработ туманида ҳам 
бу борада аниқ дастур ва режалар белгилаб олинган. 

Ўзбекистон Республикаси Президентининг ФАРМОНИ

2022-2026 ЙИЛЛАРГА 
МЎЛЖАЛЛАНГАН 

ЯНГИ ЎЗБЕКИСТОННИНГ 
ТАРАҚҚИЁТ СТРАТЕГИЯСИ 

ТЎҒРИСИДА

(Давоми 2-саҳифада) »»

Якшанбагача ёғингарчилик кузатилмайди
1 февраль куни вилоятимизда ҳаво ўзгарувчан бўлиб, ёғингарчи-
лик кутилмайди. Айрим жойларда туман тушиши мумкин. Ҳарорат 
кечаси 0-5 даража илиқ, айрим жойларда 2 даража совуқ, кундузи 
7-12 даража илиқ бўлади.
2-3 февралда ёғингарчилик бўлмайди. Шамол 7-12 метр секунд тез-
ликда эсади. Кечаси 0-5 даража, кундузи 5-10 даража илиқ бўлади.
4-5 февраль кунлари шамол тезлиги 17-22 метр секундгача куча-
йиши мумкин. Кечаси 0-5 даража илиқ, 2 даражагача совуқ, кун-
дузи 9-14 даража илиқ бўлади.

Самарқанд гидрометеорология бошқармаси.

“Маҳаллий давлат ҳокимияти тўғри-
сида”ги Ўзбекистон Республикаси Қо-
нунининг 17-моддасига асосан ҚАРОР  
ҚИЛАМАН:

1. Халқ депутатлари Самарқанд вило-
яти Кенгашининг олтинчи чақириқ эллик 
олтинчи сессияси 2022 йил 4 февраль 
куни соат 14:00 да чақирилсин.

2. Сессия кун тартибига қуйидаги 
масалалар киритилсин:

- вилоят суди раиси О.Ҳайитовнинг 
вилоят судининг 2021 йил давомида 
вилоятда одил судловни амалга ошириш 
борасидаги ишлар юзасидан ахбороти;

- вилоят маъмурий суди раиси Т.Фай-
зиевнинг вилоят маъмурий судининг 2021 
йил давомида кўриб чиқилган маъмурий 
ишларда одил судловни амалга ошириш 
борасидаги ишлар юзасидан ахбороти;

- вилоят прокурори Р.Машариповнинг 
2021 йилнинг II ярим йиллиги давомида 
қонунийликни мустаҳкамлаш, фуқаролар-
нинг ҳуқуқ ва эркинликларини муҳофаза 
қилиш, жиноятчилик ва ҳуқуқбузар-

ликларнинг олдини олиш борасидаги 
фаолияти тўғрисидаги ҳамда вилоятда 
қийноққа солиш ва бошқа ғайриинсоний 
ёки қадр-қимматни камситувчи муомала 
ҳамда жазо турларини қўллаш билан 
боғлиқ жиноятлар содир этилиши ҳолати 
юзасидан ҳисоботи;

- Ўзбекистон Республикаси Президен-
тининг 2021 йил 6 июлдаги “Коррупцияга 
қарши муросасиз муносабатда бўлиш 
муҳитини яратиш, давлат ва жамият бош-
қарувида коррупциявий омилларни кес-
кин камайтириш ва бунда жамоатчилик 
иштирокини кенгайтириш чора-тадбирла-
ри тўғрисида”ги (ПФ-6257-сонли) фармо-
нининг ижроси бўйича маҳаллий бюджет-
ларнинг қўшимча манбалари ҳисобидан 
2021 йилда ажратилган маблағлардан 
фойдаланиш бўйича амалга оширилган 
ишлар тўғрисида вилоят ҳокимининг би-
ринчи ўринбосари Ж.Ўроқовнинг ҳисобо-
ти тўғрисида;

- вилоят ҳокимлиги Ижро назорати 
гуруҳи раҳбари З.Раҳимовнинг Ўзбекис-

тон Республикаси Президентининг 2021 
йил 10 февралдаги “Қонунчилик ҳужжат-
лари ижросини самарали ташкил этишда 
давлат бошқаруви органлари ва маҳал-
лий ижро этувчи ҳокимият органлари 
раҳбарларининг шахсий жавобгарлигини 
кучайтиришга доир қўшимча чора-тад-
бирлар тўғрисида”ги (ПФ-6166-сонли) 
фармонида белгиланган вазифаларнинг 
ижроси юзасидан ҳисоботи тўғрисида;

- Мажбурий ижро бюроси Самарқанд 
вилояти бошқармаси бошлиғи А.Зокиров-
нинг Ўзбекистон Республикаси Прези-
дентининг 2020 йил 24 ноябрдаги “Суд 
ҳужжатлари ва бошқа органлар ҳужжат-
ларини ижро этиш тизимини янада тако-
миллаштириш чора-тадбирлари тўғриси-
да”ги (ПФ-6118-сонли) фармони ижроси 
юзасидан ҳисоботи;

бошқа масалалар.

Вилоят ҳокими  Э.ТУРДИМОВ.

2022 йил 28 январь

Самарқанд вилояти ҳокимининг ҚАРОРИ

Халқ депутатлари Самарқанд вилояти Кенгашининг олтинчи 
чақириқ эллик олтинчи сессиясини чақириш тўғрисида

Ўзбекистон Республикасининг биринчи Президенти Ислом 
Каримов таваллуд куни муносабати билан 30 январь куни 
Самарқанд шаҳрида буюк давлат ва сиёсат арбобини хотирлаш 
маросимлари ўтказилди. 

Вилоят ҳокими Э.Турдимов ва жамоатчилик вакиллари 
дастлаб шаҳардаги Ислом Каримов мақбара-мажмуаси-

ни зиёрат қилди. Шундан сўнг Регистон майдони яқинида 
ўрнатилган Ислом Каримов ҳайкали пойига гулчамбарлар 
қўйилди. 

Халқимизнинг ардоқли фарзанди ҳаёти, ибратли ишлари 
ёдга олинди.

Бахтиёр МУСТАНОВ.

ИСЛОМ 
КАРИМОВ
ёд этилди

ОҚДАРЁ ТУМАНИ ҳокими Ш.Қудратов Чорбоғ-2 
маҳалласида бўлиб, кўп йиллар олдин ҳашар йўли билан 
қурилган маҳалла чойхонасини бўлиша олмай, жиғибий-
рон бўлаётган қўшниларни яраштирди. Собиқ чойхона 
ўрнида маҳалла учун янги бино барпо этиладиган бўлди.

ПАСТ ДАРҒОМ ТУМАНИ Боғонали маҳалласида 
фуқаролар томонидан кўча ва ариқ ўтиши лозим бўлган 
ер майдонининг ноқонуний эгаллаб олинган қисмида 
қурилган иншоотлар суд қарори асосида бузилмоқда.

УРГУТ ТУМАНИ Алгар маҳалласида яшовчи С.Ҳаз-
ратқулов ўз хонадонида ташкил этган 1,5 сотих иссиқ-
хонасида экилган 12 туп лимон кўчатидан ҳар мавсумда 
1 тоннадан ортиқ ҳосил олиб, даромад қилмоқда.

ЖОМБОЙ ТУМАНИ Навбаҳор маҳалласида вилоят 
божхона бошқармаси маблағлари ҳисобидан 180 ўринли 
замонавий мактабгача таълим ташкилоти бунёд этилди.

А Х Б О Р О Т 
хизматларининг ёзишича

Ҳаммаси 

ИНСОН 
қадри учун

(Давоми 4-саҳифада) »»

маҳалла ҳудудида давлат-хусусий шериклик 
асосида спорт ва маданий иншоотлар, 
ижодий клублар, бандликка кўмакла-
шиш ва ўқитиш марказлари, тадбиркор-
лик объектлари каби инфратузилмани яратиш 
бўйича чора-тадбирлар амалга оширилсин;

маҳаллани жойлардаги вакиллик органлари 
билан доимий алоқаларининг ҳуқуқий асосла-
рини яратиш, шу жумладан, маҳалла раиси 
томонидан маҳаллий Кенгаш мажлисида 
кўрилиши мажбурий бўлган масала-
ларни киритишнинг самарали механизмлари 
йўлга қўйилсин;

фуқаролар томонидан маҳалла раисига 
нисбатан ишончсизлик билдириш инсти-
тути жорий этилсин.

Маҳалла ва оилани қўллаб-қувватлаш 
вазирлиги (Р.Маматов) Иқтисодий тараққи-
ёт ва камбағалликни қисқартириш вазирлиги 
(М.Убайдуллаев) ҳамда бошқа манфаатдор 
вазирлик ва идоралар билан биргаликда уч 
ой муддатда кенг жамоатчилик, шу жумла-
дан, маҳалла тизимида кўп йиллик иш стажига 
эга ходимларни жалб қилган ҳолда маҳалла 
фаолиятини такомиллаштиришга қаратилган 
чора-тадбирлар дастури ва янгиланган “Фуқа-
роларнинг ўзини ўзи бошқариш органлари 
тўғрисида”ги қонун лойиҳасини ишлаб чиқиб, 
Вазирлар Маҳкамасига киритсин.

4. Тараққиёт стратегиясида таълим си-
фатини ошириш бўйича белгиланган вази-
фалар доирасида 2022 йилда:

а) 1 апрелдан бошлаб нодавлат мак-
табгача таълим ташкилотлари ва мактабларга 
фарзандларини юбораётган ота-оналарнинг 
ойига 3 миллион сўмгача бўлган тўловлари 
даромад солиғидан озод этилсин.

Молия вазирлиги (Т.Ишметов) Давлат солиқ 
қўмитаси (Ш.Кудбиев) билан биргаликда икки 
ой муддатда Солиқ кодекси ва бошқа қонун-
чилик ҳужжатларига тегишли ўзгартиришлар 
киритишни назарда тутувчи норматив-ҳуқуқий 
ҳужжатлар лойиҳаларини Вазирлар Маҳкамаси-
га киритсин;

б) ўрта таълим тизимини замон талабларига 
мослаштириш мақсадида:

умумий ўрта таълим муассасаларида дарс-
ликларни янгилаш дастурини амалга оши-
риш учун Давлат бюджетидан 605 миллиард 
сўм ажратилсин;

141 мингта янги ўқув ўринлари яратилсин 
ва уларнинг сони 2026 йил якунига қадар 
6,4 миллионгача етказилсин.

Халқ таълими вазирлиги (Б.Саидов) Молия 
вазирлиги (Т.Ишметов), Бандлик ва меҳнат 
муносабатлари вазирлиги (Н.Хусанов) ҳамда 
бошқа манфаатдор вазирлик ва идоралар би-
лан биргаликда янги ўқув ўринларини яратиш 
ва мактаб ўқувчиларини касб-ҳунарга ўқитиш 
бўйича чораларни кўриб борсин.

5. Тараққиёт стратегиясида аҳоли сало-
матлигини таъминлаш бўйича белгилан-
ган вазифалар доирасида 2022 йилда:

а) ҳудудларда бирламчи тиббий хизмати-
ни “бир қадам” тамойили асосида йўлга 
қўйиб, 105 та оилавий шифокор пункти 
ва 31 та оилавий поликлиника ташкил 
этилсин.

Соғлиқни сақлаш вазирлиги (Б.Мусаев) Қо-
рақалпоғистон Республикаси Вазирлар Кенга-
ши, вилоятлар ва Тошкент шаҳар ҳокимликлари 
билан биргаликда ҳудудларда тегишли қури-
лиш ишларини 2022 йил якунига қадар 
якунлаш бўйича амалий чораларни кўрсин;

б) Соғлиқни сақлаш вазирлиги (Б.Мусаев) 
Молия вазирлиги (Т.Ишметов) билан биргалик-
да икки ой муддатда хусусий тиббиёт таш-
килотларида Давлат бюджети ҳисобидан имти-
ёзли тоифага кирувчи шахсларни даволашга 
йўллашнинг электрон ахборот тизими орқали 
уларга бепул тиббий хизматларни кўрсатиш 
механизми жорий қилинишини таъминласин.

6. Халқ таълими вазирлиги (Б.Саидов) ва 
Соғлиқни сақлаш вазирлиги (Б.Мусаев) Мо-
лия вазирлиги (Т.Ишметов), Президент таълим 
муассасалари агентлиги ҳамда Таълим сифати-
ни назорат қилиш давлат инспекцияси билан 
биргаликда 2022 йил 1 июлга қадар:

2022 йилда иқтидорли ўқитувчи ва шифо-
корларнинг иш ҳақларини малака тоифасига 
қараб табақалаштирилган ҳолда ошириш;

халқаро экспертларни жалб қилган ҳолда 
ўқитувчи ва шифокорларга малака тоифалари-
ни бериш тартиби тубдан қайта кўриб чиқи-
лишини таъминласин ҳамда малакани баҳо-
лаш услубиёти асосида адолатли ва шаффоф 
тизимни жорий этиш бўйича қарор лойиҳасини 
Вазирлар Маҳкамасига киритсин.

7. Тараққиёт стратегиясида миллий иқтисо-
диётни жадал ривожлантириш ва юқори 
ўсиш суръатларини таъминлаш бўйича 
белгиланган вазифалар доирасида:

а) 2022 йилда йиллик инфляция дара-
жасини 9 фоизгача ва 2023 йилда 5 фоиз 
ҳамда фискал тақчилликни 3 фоизгача 
пасайтириш чоралари кўрилиб, кейинчалик 
инфляция ва Давлат бюджети тақчиллиги ушбу 
кўрсаткичдан ошмаслиги таъминлаб борилсин.

Бунда давлат улушига эга тижорат 
банкларида трансформация жараёнлари-
ни якунлаб, 2026 йил якунига қадар банк 
активларида хусусий сектор улуши 60 фоиз-
гача чиқарилсин.

Вазирлар Маҳкамаси (Ж.Қўчқоров) Мар-
казий банк (М.Нурмуратов) билан биргаликда 
иқтисодиётнинг юқори ўсиш суръатларини 
сақлаб қолиш, макроиқтисодий барқарорликни 
таъминлаш бўйича амалий чораларни доимий 
равишда кўриб борсин;

б) 2023 йилдан қўшилган қиймат 

солиғи ставкаси 12 фоизгача ҳамда банк, 
молия ва телекоммуникация каби тадбиркорлик 
йўналишларида фойда солиғи ставкаси 15 
фоизгача туширилсин.

Молия вазирлиги (Т.Ишметов) Давлат со-
лиқ қўмитаси (Ш.Кудбиев) билан биргаликда 
2022 йил 1 сентябрга қадар Ўзбекистон 
Республикаси Солиқ кодексига ўзгартиш ва 
қўшимчалар киритишни назарда тутувчи қонун 
лойиҳасини Вазирлар Маҳкамасига киритсин;

в) “Яшил иқтисодиёт” технологиялари-
ни барча соҳаларга фаол жорий этиш орқали 
2026 йилга қадар иқтисодиётнинг энергия 
самарадорлигини 20 фоизга ошириш ва ҳавога 
чиқариладиган зарарли газлар ҳажмини 20 
фоизга қисқартириш чоралари кўрилсин.

Ушбу кўрсаткичларга эришиш мақсадида 
қуйидаги лойиҳалар Вазирлар Маҳкамасига 
киритилсин:

Энергетика вазирлиги (А.Султанов), Қу-
рилиш вазирлиги (Б.Закиров) 2022 йил 1 
мартга қадар – қайта тикланувчи энергия 
манбаларидан фойдаланишни кенгайтириш ва 
қўллаб-қувватлаш ҳамда ижтимоий, тижорат 
ва маъмурий-маиший бино ва иншоотларнинг 
энергия самарадорлигини ошириш дастурлари;

Иқтисодий тараққиёт ва камбағалликни 
қисқартириш вазирлиги (Б.Абдиназаров), Энер-
гетика вазирлиги (А.Султанов) 2022 йил 1 
июнга қадар – саноат тармоқларида йўқо-
тишларни камайтириш ва ресурсларни ишла-
тиш самарадорлигини ошириш бўйича ”яшил 
иқтисодиёт”га ўтиш ва энергия тежамкорлигини 
таъминлаш дастури ҳамда электромобиллар 
ишлаб чиқариш ва улардан фойдаланишни рағ-
батлантириш тизимини яратиш бўйича қарор.

8. Қорақалпоғистон Республикасининг 
Мўйноқ тумани учун махсус солиқ ставкалари-
ни ўрнатиш тажрибаси асосида шароити “оғир” 
бўлган туманларда тадбиркорликни ривожлан-
тириш учун қўшимча қулайликлар яратиш 
ишлари давом эттирилсин.

Молия вазирлиги (Т.Ишметов) Давлат солиқ 
қўмитаси (Ш.Кудбиев) билан биргаликда 2022 
йил 1 октябрга қадар шароити “оғир” 
бўлган ҳудудларда 2025 йил 1 январгача янги 
ташкил этиладиган тадбиркорлик субъектла-
рига айланмадан олинадиган солиқ ставкаси 
1 фоиз ставкада ҳамда юридик шахслардан 
олинадиган ер солиғи, юридик шахсларнинг 
мол-мулкига солинадиган солиқлари ҳисоблан-
ган суммадан 1 фоиз ставкада тўлаш тизи-
мини жорий этиш бўйича қонун лойиҳасини 
Вазирлар Маҳкамасига киритсин.

9. 2022 йилдан бошлаб босқичма-босқич 
тадбиркорликка оид барча мажбурий 
талабларни ягона электрон реестр-
га киритиш тартиби жорий этилсин ҳамда 
такрорланувчи ва ўз аҳамиятини йўқотган 
мажбурий талаблар қайта кўриб чиқилиб, яго-
на реестр 2025 йил 1 июлдан бошлаб 
тўлиқ ишга туширилсин.

Адлия вазирлиги (Р.Давлетов) Тадбиркор-
лик субъектларининг ҳуқуқлари ва қонуний 
манфаатларини ҳимоя қилиш бўйича вакил 
(Д.Қосимов) ва Савдо-саноат палатаси (А.Ик-
рамов) билан биргаликда уч ой муддатда 
тадбиркорлик соҳасидаги мажбурий талаблар 
хатловдан ўтказиб, уларни қайта кўриб чиқиш 
ва тегишли йўналишлар бўйича ягона реестрга 
киритиш ҳамда ушбу реестрни 2025 йилга 
қадар тўлиқ ишга тушириш юзасидан 
таклифларни Ўзбекистон Республикаси Прези-
денти Администрациясига киритсин.

10. 2022 йил 1 апрелга қадар тад-
биркорлик субъектларида масофавий (онлайн) 
фаолият кўрсатиш имкониятларининг мавжуд-
лигидан ҳамда уларнинг ихтисослашувидан 
келиб чиқиб, лицензия ва бошқа рухсат этувчи 
ҳужжатларни олиш тартиб-таомиллари қуйида-
гиларни инобатга олган ҳолда соддалаштирил-
син:

айрим фаолият турларига фақат малакавий 
талабларни белгилаш орқали бино ва иншоот, 
хона, асбоб-ускуна, техника воситалари, бошқа 
жиҳозлар ҳамда уларга бўлган шартларни бе-
кор қилиш;

фаолият йўналишидаги эҳтиёждан келиб 
чиқиб мутахассисни танлаш ҳуқуқини бериш 
орқали штатида мавжуд бўлиши шарт бўлган 
ходимларга бўлган талабларни қайта кўриб 
чиқиш;

муайян фаолият билан кўчма тартибда, 
шу жумладан, автотранспорт воситаларидан 
фойдаланган ҳолда шуғулланиш имкониятини 
яратиш;

хизмат кўрсатиш мамлакат ҳудудидан 
ташқарисида амалга оширилиши сабабли 
хориждан келган буюртмалар бўйича миллий 
стандарт ва талабларни бекор қилиш;

“боғловчи-оператор” сифатида масофавий 
хизмат кўрсатишга ихтисослашган тадбиркор-
лик субъектлари (агрегаторлар) фаолиятига 
доир махсус шартларни белгилаш орқали айрим 
лицензия ва бошқа рухсат этувчи ҳужжатларни 
олиш бўйича талабларни бекор қилиш.

Адлия вазирлиги (Р.Давлетов) Ахборот тех-
нологиялари ва коммуникацияларини ривож-
лантириш вазирлиги (Ш.Шерматов) ҳамда бош-
қа манфаатдор вазирлик ва идоралар билан 
биргаликда икки ой муддатда лицензия ва 
рухсат этувчи ҳужжатлар талабларининг маз-
кур бандга мувофиқ қайта кўриб чиқилишини 
таъминласин.

11. Иқтисодиётда давлат иштирокини 
қисқартириш ва хусусий сектор учун кенг 
йўл очиш мақсадида эксклюзив ҳуқуқлар-
ни бекор қилиш ва давлат иштирокидаги 
компанияларни хусусийлаштириш ҳисобига 
25 дан ортиқ фаолият тури бўйича 
монополия лар тугатилсин:

2022 йилда – 14 та, шу жумладан, серти-

фикатлаштириш хизматлари;
2023-2025 йилларда – 11 та, шу жум-

ладан, нефть маҳсулотларини сақлаш, темир 
йўлларда ташишда қўшимча хизматларни кўр-
сатиш, аэровокзал ва вокзал олди комплексла-
рини юритиш хизматлари, темир йўлда экспе-
диторлик хизматлари.

12. Тараққиёт стратегиясида ҳудудлар-
ни комплекс ижтимоий-иқтисодий 
ривож лантириш бўйича белгиланган вази-
фалар доирасида ҳудудлар билан ишлаш-
нинг қуйидагиларни назарда тутувчи янги 
тартиби ўрнатилсин:

2022-2026 йилларга мўлжалланган ҳудуд-
ларни комплекс ижтимоий-иқтисодий ривож-
лантириш бўйича дастурлар асосида ҳар йили 
барча туман ва шаҳарнинг муаммо ва 
имкониятларини чуқур ўрганган ҳолда ҳу-
дудлар кесимида тараққиёт дастурлари ишлаб 
чиқилади;

ҳар чорак якуни бўйича Қорақал-
поғистон Республикаси Вазирлар Кенгаши 
Раиси, вилоятлар ва Тошкент шаҳар ҳоким-
лари ҳудудларни ижтимоий-иқтисо-
дий ривож лантириш дастурларидаги 
вазифаларнинг бажарилиши юзасидан халқ 
депутатлари Кенгашларига, Бош вазирнинг 
ўринбосарлари ҳамда вазирлик ва идоралар 
раҳбарлари эса Олий Мажлис палаталарига 
ҳисобот беради;

ижтимоий-иқтисодий соҳани ислоҳ қилиш ва 
устувор тармоқларни ривожлантиришга йўнал-
тирилган муҳим лойиҳалар барча ҳудуд-
ларнинг талаблари ва маҳаллий ташаббускор-
ларнинг таклифларини инобатга олган ҳолда 
маҳаллий жамоатчилик иштирокида 
кенг муҳокама қилинганидан кейин 
қабул қилинади.

Вазирлар Маҳкамаси бир ой муддатда 
2022-2026 йилларга мўлжалланган республика-
нинг ҳудудларини комплекс ижтимоий-иқтисо-
дий ривожлантириш бўйича дастурлар лойиҳа-
ларини тасдиқласин.

13. Давлат бошқаруви органларининг 
“Давлат – инсон учун” тамойили асоси-
да ҳудудий масалаларни ҳал қилишда-
ги масъулияти ва жавобгарлигини 
кучайтириш ҳамда уларнинг стратегик йўна-
лишларни режалаштиришга қаратилган янги 
тизим яратиш мақсадида:

маҳаллаларда тадбиркорликни ривожланти-
риш, аҳоли бандлигини таъминлаш ва кам-
бағалликни қисқартириш масалалари бўйича 
туман (шаҳар) ҳокими ёрдамчилари ҳамда 
ёшлар етакчилари томонидан доимий 
равишда маҳаллани ўрганиш ва таҳлил қилиш 
натижасига кўра уларни ривожлантириш бўйи-
ча “йўл хариталари”ни ишлаб чиқиш амалиёти 
йўлга қўйилсин;

барча бўғиндаги давлат бошқаруви органла-
рининг бир йиллик иш дастурини, шу жумла-
дан, жамоатчилик иштирокида ишлаб чиқиш, 
уларнинг ижро ҳолатини доимий эълон қилиб 
бориш амалиёти йўлга қўйилсин;

давлат органларида мурожаатларни таҳлил 
қилиш, ижтимоий сўровлар ва жамоатчилик 
муҳокамаларини ўтказиш натижаларидан келиб 
чиқиб, ҳудудлар (туман, шаҳар, қишлоқ ва 
маҳалла) кесимида ўз тузилмаларининг фао-
лияти бўйича дастурлар ишлаб чиқилиб, эълон 
қилиб борилсин;

давлат бошқаруви органлари томонидан 
қабул қилинаётган қарорларнинг ижро этилиши 
жараёнини жамоатчилик томонидан кузатиб 
бориш, шу жумладан, оммавий ахборот воси-
таларида мунтазам эълон қилиб бориш тизими 
яратилсин;

ҳар бир тармоқ ва ҳудуд бўйича қабул қи-
линган дастурлар ижроси юзасидан раҳбарлар-
нинг ҳисобот бериш тизими йўлга қўйилсин.

Вазирлар Маҳкамаси манфаатдор вазир-
лик ва идоралар билан биргаликда тўрт ой 
муддатда мазкур бандда назарда тутилган 
тизимни самарали йўлга қўйиш юзасидан қарор 
лойиҳасини киритсин.

14. Давлат хизматлари қамрови ва тез-
корлигини ошириш, уларнинг кўрсатилишида 
аҳолининг барча қатламлари манфаатлари ино-
батга олинишини таъминлаш мақсадида 2022 
йилда:

фуқароларга ҳужжатларни бериш ва ал-
маштиришда, шунингдек, ўзаро боғлиқ давлат 
хизматларини мурожаатни кутмасдан таклиф 
этиш амалиёти йўлга қўйилсин;

“Фуқароларнинг рақамли паспорти” 
лойиҳасини жорий қилиш ҳисобига аҳолидан 
туғилганлик тўғрисида ва ҳайдовчилик гувоҳ-
номалари, шаҳодатнома ва диплом каби муайян 
фактни тасдиқловчи ҳужжатларни талаб қилиш 
амалиёти бекор қилинсин;

кекса ва ногиронлиги бўлган шахслар-
га давлат хизматларини кўрсатиш тизимини 
соддалаштириш ва уларга замонавий техноло-
гияларни жорий этиш орқали қўшимча қулай-
ликлар яратилсин.

Адлия вазирлиги (Р.Давлетов) ва Ахборот 
технологиялари ва коммуникацияларини ри-
вожлантириш вазирлиги (Ш.Шерматов) 2022 
йил 1 октябрга қадар давлат хизматлари 
тизимини халққа янада яқинлаштириш, нав-
батларни қисқартириш, давлат хизматларини 
рақамлаштириш ва хусусий секторга ўтказиш 
чораларини назарда тутувчи қарор лойиҳасини 
Вазирлар Маҳкамасига киритсин.

15. Тараққиёт стратегиясида адолат ва 
қонун устуворлигини таъминлаш бўйи-
ча белгиланган вазифалар доирасида 2022 
йилда:

ижтимоий ҳимояга муҳтож фуқароларга жи-
ноят ишлари билан бир қаторда фуқаролик ва 
маъмурий ишлар бўйича ҳам давлат ҳисобидан 
бепул юридик ёрдам кўрсатиш тартиби 

жорий этилсин;
қарори, ҳаракати (ҳаракатсизлиги) ноқо-

нуний эмаслигини маъмурий судда исботлаш 
мажбуриятини, уни қабул қилган мансабдор 
шахснинг ўзига юклаш тартибига амал қилини-
ши қатъий таъминлансин;

ҳаракатланиш эркинлиги чекланган 
шахсларни ҳисобга олиш бўйича яго-
на онлайн электрон реестр юритилиши 
йўлга қўйилсин.

16. Жазони ўтаб бўлган фуқароларнинг 
келгусида жамиятда ўз ўрнини топишига ама-
лий кўмаклашиш учун “дастлабки ижти-
моий-моддий ёрдам пакети”ни бериш 
тизими жорий қилинсин.

Ушбу тизим доирасида жазони ўтаб бўлган 
ва ўзининг тадбиркорлик, меъморчилик, ҳунар-
мандчилик каби йўналишларда аниқ лойи-
ҳаларини тақдим этиб, мустақил фаолиятини 
бошламоқчи бўлган фуқароларга бир марталик 
моддий ёрдам бериш амалиёти йўлга қўйилсин.

Ички ишлар вазирлиги (П.Бобожонов), Мо-
лия вазирлиги (Т.Ишметов), Бандлик ва меҳнат 
муносабатлари вазирлиги (Н.Хусанов) уч ой 
муддатда “дастлабки ижтимоий-моддий ёрдам 
пакети”ни бериш тизимини ишга туширишни 
назарда тутувчи қарор лойиҳасини Вазирлар 
Маҳкамасига киритсин.

17. Ички ишлар вазирлиги (П.Бобожонов) 
ва Транспорт вазирлиги (И.Махкамов) Қорақал-
поғистон Республикаси Вазирлар Маҳкамаси, 
вилоятлар ва Тошкент шаҳар ҳокимликлари би-
лан биргаликда уч ой муддатда ривожлан-
ган мамлакатлар тажрибасини инобатга олган 
ҳолда йўл инфратузилмасини такомиллашти-
риш ва хавфсиз ҳаракатланиш шароитларини 
яратиш орқали йўлларда авария ва ўлим ҳолат-
ларини қисқартириш бўйича дастур лойиҳасини 
Вазирлар Маҳкамасига киритсин.

Бунда йўл инфратузилмасини халқаро стан-
дартларга мослаштириш, ҳаракатни бошқариш 
тизимини тўлиқ рақамлаштириш, йўлларда 
хавфсиз ҳаракатланиш учун барча иштирокчи-
ларга муносиб шароитларни яратиш ва жамоат-
чиликнинг ушбу соҳадаги ишларда кенг ишти-
рокини таъминлашга ҳамда “Очиқ бюджет” 
ахборот портали орқали йўналтириладиган 
маблағлардан айнан мазкур йўналишда самара-
ли фойдаланишга алоҳида эътибор қаратилсин.

18. 2022-2026 йилларга мўлжаллан-
ган Янги Ўзбекистоннинг тараққиёт 
стратегиясини амалга ошириш бўйича 
республика комиссияси (кейинги ўрин-
ларда – Республика комиссияси) ҳамда унинг 
ишчи гуруҳи таркиблари 3 ва 4-иловаларга 
мувофиқ тасдиқлансин.

Комиссия ва ишчи гуруҳ зиммасига Тараққи-
ёт стратегиясига киритилган тадбирлар тўлиқ, 
ўз вақтида ва сифатли бажарилишини ташкил 
этиш ва мониторинг қилиш, шунингдек, уни 
2023-2026 йилларда амалга ошириш бўйича 
тегишли йиллик давлат дастурлари лойиҳа-
ларининг тайёрланишини мувофиқлаштириш 
вазифаси юклансин.

19. Белгилаб қўйилсинки:
Тараққиёт стратегиясини ўз вақтида ва са-

марали амалга ошириш барча давлат органлари 
ҳамда уларнинг мансабдор шахслари фаолия-
тининг устувор вазифаси ҳисобланади;

Тараққиёт стратегияси беш босқичда, юрти-
мизда йилларга бериладиган номлардан келиб 
чиқиб, ҳар бир йил бўйича давлат дастурлари 
қабул қилинишини назарда тутган ҳолда амал-
га оширилади.

20. Олий Мажлис ҳузуридаги Нодавлат но-
тижорат ташкилотлари ва фуқаролик жамияти-
нинг бошқа институтларини қўллаб-қувватлаш 
жамоат фонди, Инсон ҳуқуқлари бўйича миллий 
марказ, Касаба уюшмалари Федерацияси ҳамда 
“Тараққиёт стратегияси” маркази таъсисчила-
рининг “Тараққиёт стратегияси” марказининг 
фаолиятини халқаро стандартларга мувофиқ 
тадқиқот ва “ақл» маркази сифатида 
қайта ташкил этиш ҳамда қуйидаги қўшим-
ча вазифалар юклатиш тўғрисидаги ташаббус-
лари қўллаб-қувватлансин:

тегишли йўналишларда аниқланган тизимли 
муаммоларни, жумладан, бюрократик тўсиқлар, 
қонунчиликдаги номувофиқликлар, ишлама-
ётган ҳуқуқий механизмлар, эскириб кетган 
қоидаларни умумлаштириш;

кўтарилаётган тизимли муаммолар ва 
Тараққиёт стратегиясида юклатилган вазифа-
лардан келиб чиқиб, тегишли давлат органла-
ри вакиллари билан учрашув ва мулоқотлар 
ташкил этиб бориш;

тадбиркорлар, олимлар, экспертлар ҳамжа-
мияти ва жамоатчилик вакиллари билан бирга 
тизимли муаммоларни муҳокама қилган ҳолда, 
уларни бартараф этиш бўйича аниқ таклифлар 
ишлаб чиқиш;

тегишли йўналишлар бўйича мавзули ижти-
моий сўровлар ўтказиш  
ва уларнинг натижалари бўйича илмий 
изланиш лар олиб бориш.

Вазирлар Маҳкамаси икки ой муддатда 
“Тараққиёт стратегияси” марказининг фаолия-
тини илғор хорижий тажриба асосида ташкил 
этиш, шунингдек, ислоҳотларни амалга ошириш 
жараёнига жамоатчиликни жалб қилиш учун 
“илмий майдон” яратиш бўйича чораларни 
кўрсин.

21. “Юксалиш” умуммиллий ҳаракати ва 
“Ватандошлар” фондининг Тараққиёт страте-
гиясини амалга ошириш жараёнларига миллий 
ва халқаро ҳамжамиятни кенг жалб қилиб 

боришга қаратилган қуйидаги таклифлари қўл-
лаб-қувватлансин:

Тараққиёт стратегияси ва Давлат дастурида 
белгиланган мақсадларга эришилганлик дара-
жасини баҳолаб бориш мақсадида “Юксалиш” 
умуммиллий ҳаракати ҳузурида фуқаролик 
жамияти институтлари вакилларидан иборат 
йиллик муқобил ҳисоботлар тайёрлаб борувчи 
Мустақил мониторинг ва баҳолаш жа-
моатчилик гуруҳини ташкил этиш;

ҳудудларда нодавлат нотижорат ташкилот-
лар, оммавий ахборот воситалари вакиллари, 
экспертлар ва маҳалла фаолларидан иборат 
Тараққиёт стратегиясини қўллаб-қув-
ватлаш жамоатчилик гуруҳларини 
ташкил этиш ва тизимли равишда жамоатчилик 
эшитувларини ўтказиб бориш;

фуқаролар томонидан кўтарилаётган 
ташаббусларни умумлаштириб, фуқаролик 
жамияти институтларини жалб қилган ҳолда 
жамоатчилик лойиҳаларини илгари 
суриш.

22. “Тараққиёт стратегияси” маркази Та-
раққиёт стратегияси ва Давлат дастурида бел-
гиланган вазифаларнинг бажарилиши ҳолати 
юзасидан таҳлилий ва ахборот материалларини 
Интернет жаҳон ахборот тармоғида ва оммавий 
ахборот воситаларида акс эттириб бориш чора-
ларини кўрсин.

23. “Тараққиёт стратегияси” маркази ва 
“Юксалиш” умуммиллий ҳаракати Ахборот 
технологиялари ва коммуникацияларини 
ривожлантириш вазирлиги билан биргаликда 
бир ой муддатда Тараққиёт стратегияси ва 
Давлат дастурининг жойлардаги ижроси 
натижадорлигини аҳолига етказиш 
бўйича онлайн портални ишга туширсин.

Бунда чора-тадбирлар ижроси бўйича аҳо-
лининг фикрлари, таклиф 
ва эътирозларини қабул қилган ҳолда илгари 
сурилган ташаббуслар тизимлаштирилиб, ҳар 
ойда Республика комиссиясига киритиб борил-
син.

24. Вазирлар Маҳкамаси:
мунтазам равишда Тараққиёт страте-

гияси, Давлат дастури ва ҳудудларни ижтимо-
ий-иқтисодий ривожлантириш дастурларида 
белгиланган чора-тадбирларнинг ўз вақтида ва 
сифатли бажарилишини ташкил этсин;

ҳар чоракда Тараққиёт стратегияси, 
Давлат дастури ва ҳудудларни ижтимоий-иқти-
содий ривожлантириш дастурларини ижро 
этиш ҳолатини ҳар томонлама муҳокама қилиб, 
аниқланган муаммо ва камчиликларни барта-
раф этиш ҳамда уларга йўл қўйган мансабдор 
шахсларни интизомий жавобгарликка тортиш 
чораларини кўриб борсин;

Тараққиёт стратегиясини кейинги йилларда 
амалга ошириш бўйича йиллик давлат дастур-
лари лойиҳаларини ўз вақтида тайёрлаб бори-
лишини таъминласин.

25. Адлия вазирлиги Ҳисоб палатаси, “Та-
раққиёт стратегияси” маркази ва “Юксалиш” 
умуммиллий ҳаракати билан биргаликда:

Тараққиёт стратегияси ва Давлат дастури 
амалга оширилишининг боришини тизимли 
мониторинг қилиш, уни сифатли ва ўз вақтида 
бажариш учун қўшимча чоралар кўриш бўйича 
тавсияларни ишлаб чиқиш;

Тараққиёт стратегияси ва Давлат дастурида 
назарда тутилган норматив-ҳуқуқий ҳужжатлар 
лойиҳаларининг сифатли ва ўз вақтида ишлаб 
чиқилиши, келишилиши, жамоатчилик муҳо-
камасига жойлаштирилишига амалий ёрдам 
кўрсатиб борсин;

Тараққиёт стратегияси ва Давлат дастурини 
амалга ошириш якунларига бағишланган ах-
борот-таҳлилий шарҳларни тайёрлаш, уларни 
хорижий тилларда эълон қилиш ва кенг тарқа-
тишни таъминласин;

мониторинг натижалари тўғрисидаги ах-
боротни ҳар ойда Республика комиссиясига 
киритиб борсин.

26. Ахборот ва оммавий коммуникациялар 
агентлиги (А.Ходжаев), Ўзбекистон Миллий 
телерадиокомпанияси (А.Хаджаев) ва Ўзбекис-
тон Миллий ахборот агентлиги (А.Кўчимов) 
оммавий ахборот воситалари билан биргаликда 
мунтазам равишда:

Тараққиёт стратегияси ва Давлат дастури-
нинг мақсад ва вазифаларини оммавий ахборот 
воситаларида, шу жумладан, Интернет жаҳон 
ахборот тармоғида ва ижтимоий тармоқларда 
кенг шарҳлаб борилишини ҳамда унинг маз-
мун-моҳияти жамоатчиликка тушунтирилиши-
ни;

Тараққиёт стратегияси ва Давлат дастури 
доирасида амалга оширилаётган чора-тадбир-
ларнинг бориши ва натижалари тўғрисидаги 
холис ва тўлиқ маълумот аҳолига тезлик билан 
етказилишини таъминласин.

27. Мазкур Фармон ижросини самарали таш-
кил қилишга масъул ва шахсий жавобгар этиб 
вазирлик ва идоралар раҳбарлари, 
Қорақалпоғистон Республикаси Вазир-
лар Кенгаши Раиси, вилоятлар 
ва Тошкент шаҳар ҳокимлари белгилан-
син.

Мазкур Фармон ижросини ҳар ойда муҳо-
кама қилиб бориш, ижро учун масъул таш-
килотлар фаолиятини мувофиқлаштириш ва 
назорат қилиш Республика комиссияси 
зиммасига юклансин.

Амалга оширилган чора-тадбирлар тўғри-
сида ҳар чоракда Ўзбекистон Республикаси 
Президентига ахборот киритиб борилсин.

2022-2026 ЙИЛЛАРГА МЎЛЖАЛЛАНГАН 
ЯНГИ ЎЗБЕКИСТОННИНГ ТАРАҚҚИЁТ СТРАТЕГИЯСИ ТЎҒРИСИДА

 Ўзбекистон Республикаси 
            Президенти                       Ш.МИРЗИЁЕВ

Тошкент шаҳри, 2022 йил 28 январь

ДАЪВОЛАР БЎЛСА…
Самарқанд шаҳридаги «EASTERN GARDENS» 

масъулияти чекланган жамияти (СТИР: 306830316) 
ўзининг юридик манзилини Самарқанд шаҳри Тур-
кистон кўчаси, 62-уйдан  Самарқанд тумани МЧ 
“Гулистон агротехсервис” агрофирмаси ҳудудига 
ўзгартирмоқда. Шу муносабат билан унга билди-
риладиган барча даъволар газетада эълон чоп 
этилгач, бир ой давомида янги манзилда қабул 
қилинади.

* * *
Оқдарё туманидаги «HAMZA YOZUVCHI” масъ-

улияти чекланган жамияти (СТИР: 302028469) 
ўз устав фонди миқдорини 1 386 300 000 (бир 
миллиард уч юз саксон олти миллион уч юз минг) 
сўмдан 1 306 300 000 (бир миллиард уч юз олти 
миллион уч юз минг) сўм миқдорга камайтирмоқда. 
Шу муносабат билан унга билдириладиган барча 
даъволар газетада эълон чоп этилгач, бир ой да-
вомида қабул қилинади.

Манзил: Оқдарё тумани Ойтамғали маҳал-
ласи.

* * *
Ургут туманидаги «POCHVON-R.R.R.” масъу-

лияти чекланган жамияти (СТИР: 204639785) ўз 
устав фонди миқдорини 143 805 509 (бир юз қирқ 
уч миллион саккиз юз беш минг беш юз тўққиз) 
сўмдан 104 705 930 (бир юз тўрт миллион етти юз 
беш минг) сўм миқдорга камайтирмоқда. Шу му-
носабат билан унга билдириладиган барча даъво-
лар газетада эълон чоп этилгач, бир ой давомида 
қабул қилинади.

Манзил: Ургут тумани Почвон маҳалласи.
* * *

Пайариқ туманида хусусий амалиёт билан 
шуғулланувчи нотариус Муҳаммадиев Фарҳод 
Жўрақулович нотариал идорасида марҳум Маха-
матов Умарқулга (2019 йил 27 декабрда вафот 
этган) тегишли мол-мулк учун мерос иши  очилган. 

Шу муносабат билан меросхўрларнинг Муҳамма-
диев Фарҳод Жўрақулович нотариал идорасига 
мурожаат этишларини сўраймиз.

Манзил: Пайариқ тумани Челак шаҳарча-
си, Истиқлол кўчаси, 76-уй.

* * *
Самарқанд шаҳрида хусусий амалиёт билан 

шуғулланувчи нотариус Алиева Лола Заировна 
нотариал идорасида марҳум Ждахина Валентина 
Николаевнага (2021 йил 21 майда вафот этган) 
тегишли мол-мулк учун мерос иши очилмоқда. Шу 
муносабат билан меросхўрларнинг Алиева Лола 
Заировна нотариал идорасига мурожаат этишла-
рини сўраймиз.

Манзил: Самарқанд шаҳри Мирзо Улуғбек 
кўчаси, 80-уй. 

* * *
Паст Дарғом туманида хусусий амалиёт би-

лан шуғулланувчи нотариус Ҳакимова Игора 
Ҳикматовна нотариал идорасида марҳум Хасанов 
Мамашариф Сувоновичга (2020 йил 2 августда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Ҳакимова Игора Ҳикматовна нотариал идорасига 
мурожаат этишларини сўраймиз.

Манзил: Паст Дарғом тумани Жума шаҳар-
часи, Нодирабегим кўчаси.

* * *
Самарқанд шаҳрида хусусий амалиёт билан 

шуғулланувчи нотариус Юсупова Дилсура Ха-
сановна нотариал идорасида марҳум Каримов 
Маджитга (2019 йил 26 декабрда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Юсупова 
Дилсура Хасановна нотариал идорасига мурожаат 
этишларини сўраймиз.

Манзил: Самарқанд шаҳри Абдураҳмон 
Жомий кўчаси, 64-уй.

* * *

Самарқанд шаҳрида хусусий амалиёт билан 
шуғулланувчи нотариус Норкулов Умид Рустамо-
вич нотариал идорасида марҳум Хакимов Собир 
Насимовичга (2021 йил 22 апрелда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Норкулов 
Умид Рустамович нотариал идорасига мурожаат 
этишларини сўраймиз.

Манзил: Самарқанд шаҳри Туркистон кў-
часи, 62-уй.

* * *
Самарқанд шаҳрида хусусий амалиёт би-

лан шуғулланувчи нотариус Ғаффоров Улуғбек 
Раҳимжонович нотариал идорасида марҳум Туро-
бова Нодира Тошпулотовнага (2020 йил 20 июлда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Ғаффоров Улуғбек Раҳимжонович нотариал идо-
расига мурожаат этишларини сўраймиз.

Манзил: Самарқанд шаҳри Гагарин кўча-
си, 36-уй.

* * *
Самарқанд шаҳрида хусусий амалиёт билан 

шуғулланувчи нотариус Жўраев Камолиддин Муҳид-
динович нотариал идорасиф(2020 йил 11 декабрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Жўраев Камолиддин Муҳиддинович нотариал идо-
расига мурожаат этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
БЕКОР ҚИЛИНАДИ

Булунғур туманидаги 23-умумий ўрта таълим 
мактабидан 2001 йилда Каракурсакова Ленура 
Усмановна номига берилган O‘R-Е № 0119733 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *

Пайариқ туманидаги 71-умумий ўрта таълим 
мактабидан 2006 йилда Юсупов Фарух Тожиевич 
номига берилган O‘R-SH № 0368171 рақамли ўрта 
маълумот тўғрисидаги шаҳодатнома йўқолганлиги 
сабабли бекор қилинади.

* * *
Оқдарё туманидаги 11-сонли умумий ўрта 

таълим мактабидан 2020 йилда Суюнов Жаҳон-
гир Раббим ўғли номига берилган UМ № 0516359 
рақамли умумий ўрта таълим тўғрисидаги аттестат 
йўқолганлиги сабабли бекор қилинади.

* * *
Самарқанд автомобилсозлик коллежидан 2020 

йилда Мамадалиев Алижон Баходир ўғли номига 
берилган рўйхат рақами 945, К № 5882285 рақам-
ли диплом ва унинг иловаси йўқолганлиги сабабли 
бекор қилинади.

* * *
Самарқанд тиббиёт коллежидан 2006 йилда Захи-

дова Мохичехра Шарифовна номига берилган рўйхат 
рақами 700, К № 440588 рақамли диплом ва унинг 
иловаси йўқолганлиги сабабли бекор қилинади.

* * *
Самарқанд педагогика билим юртидан 1992 

йилда Хайитова Зарифа Кахрамоновна номига 
берилган ПТ-I № 124222 рақамли диплом ва унинг 
иловаси йўқолганлиги сабабли бекор қилинади.

* * *
Нуробод туманидаги 41-умумий ўрта таълим 

мактабидан 2013 йилда Норбутаев Бекзод Со-
биржон ўғли номига берилган U № 5901469 рақам-
ли умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Оқдарё туманидаги 6-умумий ўрта таълим макта-

бидан 2001 йилда Жумаева (ҳозирда Каршибоева) 
Умида Бобомуродовна номига берилган O‘R-А № 
1489178 рақамли ўрта маълумот тўғрисидаги шаҳо-
датнома йўқолганлиги сабабли бекор қилинади.

* * *
Самарқанд вилояти халқ таълими бошқар-

масига қарашли Нуробод туманидаги собиқ 
кечки узлуксиз таълим марказидан 1993 йил-
да Лизик Александр Александрович номига 
берилган № 166232 рақамли ўрта маълумот 
тўғрисидаги аттестат йўқолганлиги сабабли 
бекор қилинади.

* * *
Паст Дарғом туманидаги 80-сонли умумий 

ўрта таълим мактабидан 2019 йилда При-
мов Жўрабек Аллаяр ўғли номига берилган 
UМ № 0153725 рақамли умумий ўрта таълим 
тўғрисидаги аттестат йўқолганлиги сабабли 
бекор қилинади.

Вилоят ҳокимлиги жамоаси ҳокимлик таш-
килий-кадрлар гуруҳи раҳбари Беҳзод Раҳма-
туллаевга онаси

Шаҳодат СОЛИЕВАнинг
вафоти муносабати билан таъзия изҳор этади. 

Дин ишлари бўйича қўмитанинг вилоят ҳу-
дудий бошқармаси ва Ўзбекистон мусулмонлари 
идораси вилоят вакиллиги жамоалари Иштихон 
тумани бош имом-хатиби 

Алижон домла ЁҚУБОВнинг
вафоти муносабати билан марҳумнинг 
оила аъзолари ва яқинларига ҳамдардлик 
билдиради.

Ўзбекистон касаба уюшмалари федераци-
ясининг вилоят кенгаши ҳамда барча тармоқ 
касаба уюшма кенгашлари жамоалари вилоят 
ҳокимлиги ташкилий-кадрлар гуруҳи раҳбари 
Беҳзод Раҳматуллаевга онаси

Шаҳодат СОЛИЕВАнинг
вафоти муносабати билан таъзия изҳор этади. 

Вазирлар Маҳкамасининг 
қарори билан «Етим бо-
лалар ва ота-она қара-
моғидан маҳрум бўлган 
болаларни ҳар томонлама 
қўллаб-қувватлашга қа-
ратилган “Меҳр дафтари” 
тизимини жорий этиш тар-
тиби тўғрисида»ги низом 
тасдиқланди. 

Низомга мувофиқ, етим болалар 
ва ота-она қарамоғидан маҳрум 
бўлган болалар туман (шаҳар) 
ҳокими қарори асосида “Меҳр 
дафтари”га киритилади ва ундан 
чиқарилади.

“Меҳр дафтари” ахборот тизими-
дан фойдаланиш ва маълумотларни 
киритиш тартиби Миллий гвардия 
томонидан белгиланади.

2022 йил 1 февралгача мазкур 
ахборот тизими амалиётга жорий 
этилади.

Ўқув-тарбия муассасалари ҳамда 
туман (шаҳар) ҳокимликларининг 
Болаларни ҳимоя қилиш шўъбалари 
“Меҳр дафтари”ни шакллантиришга 
масъул ҳисобланади.

Қуйидагилар “Меҳр дафтари”га 
маълумотлар бевосита киритилиши-
ни таъминлайди:

• Халқ таълими вазирлиги томо-
нидан унинг тизимидаги Меҳрибон-
лик уйлари, Болалар шаҳарчалари, 
Республика болалар ўқув-тарбия 
муассасалари ва Оилавий болалар 
уйлари;

• Соғлиқни сақлаш вазирлиги 
томонидан унинг тизимидаги Бола-
лар уйлари;

• “SOS – Ўзбекистон болалар 
маҳаллалари” уюшмаси томонидан 
унинг тизимидаги болаларни муқо-
бил парвариш қилиш хизматлари, 
ёшларга ҳамроҳлик қилиш хизматла-
ри ва ижтимоий етимликнинг олдини 
олиш хизматлари тарбияланувчила-
ри ва битирувчилари тўғрисидаги;

• туман (шаҳар) ҳокимлик-
ларининг Болаларни ҳимоя қилиш 
шўъбалари томонидан васийликка 
(ҳомийликка, патронатга) олинган 
етим болалар ва ота-она қарамоғи-
дан маҳрум бўлган болалар тўғри-
сидаги.

Дафтарга киритилган болалар-
нинг муаммо (эҳтиёж, қизиқиш)лари 
тегишли тартибда ўрганилади.

Уларни қўллаб-қувватлаш ишла-

ри қуйидагилар томонидан муво-
фиқлаштирилади:

• туман (шаҳар) ҳокимлигининг 
Болаларни ҳимоя қилиш шўъба-
си томонидан манфаатдор давлат 
органлари ва ташкилотлар билан 
биргаликда;

• Қорақалпоғистон Республикаси 
Вазирлар Кенгаши, вилоятлар ва 
Тошкент шаҳар ҳокимликларининг 
Болаларни ҳимоя қилиш масалалари 
котибиятлари томонидан манфаат-
дор давлат органлари ва ташкилот-
лари билан биргаликда;

• Вазирлар Маҳкамасининг 
Болаларни ҳимоя қилиш масала-
лари шўъбаси ва Миллий гвардия 
томонидан манфаатдор вазирлик ва 
идоралар билан биргаликда.

Етим болалар ва ота-она қара-
моғидан маҳрум бўлган болалар 25 
ёшга тўлганда тегишли қарор асоси-
да “Меҳр дафтари”дан чиқарилади. 
Дафтардан чиқарилаётган шахслар-
нинг бандлиги таъминланган ва уй-
жойи мавжуд бўлиши шарт. Банд-
лиги таъминланмаган ҳолатларда, 
“дафтар” ҳисобида туриш муддати 
бандлиги таъминлангунгача, бироқ 
5 йилдан ортиқ бўлмаган муддатга 
узайтирилади.

1. Кўп квартирали уйларнинг ертўлаларидан фойдала-
ниш учун тўланадиган ижара тўловларининг энг кам миқ-
дорлари иловага мувофиқ тасдиқлансин.

2. Вилоят уй-жой коммунал хизмат кўрсатиш бошқармаси 
(Б.Негматов), шаҳар ва туманлар ҳокимликлари кўп кварти-
рали уйларнинг ертўлаларидан фойдаланишда Ўзбекистон 
Республикаси Вазирлар Маҳкамасининг 2021 йил 15 октябр-
даги 648-сонли қарори билан тасдиқланган Кўп квартирали 
уйнинг ертўласидан фойдаланиш тартиби тўғрисида низом 
талабларига қатъий риоя қилган ҳолда иш юритилишини 
таъминласинлар.

3. Шаҳар ва туман ҳокимликлари:
тадбиркорларга кўп квартирали уйлардаги ертўлалардан 

фойдаланишлари учун зарур шарт-шароитлар яратилиши;
кўп квартирали уйларнинг ертўласидан фойдаланилиши 

бўйича белгиланган тартибга қатъий риоя этилиши юзаси-

дан назорат ўрнатсин.
4. Вилоят ҳокимлиги ахборот хизмати раҳбари - матбуот 

котиби  (М.Мирзаев), вилоят ҳокимлиги ҳузуридаги “Ахбо-
рот коммуникация технологияларини ривожлантириш мар-
кази” давлат унитар корхонаси (А.Анваров) мазкур қарор-
нинг “Зарафшон” ва “Самаркандский вестник” газеталарида 
эълон қилинишини ҳамда вилоят ҳокимлигининг расмий 
веб-сайтига жойлаштирилишини таъминласин.

5. Мазкур қарорнинг ижросини назорат қилиш вилоят 
ҳокимининг ўринбосари А.Шукуров зиммасига юклатилсин.

6. Ушбу қарор расмий эълон қилинган кундан бошлаб 
кучга киради.

Вилоят ҳокими   Э.ТУРДИМОВ.

2022 йил 28 январь 46-7-0-Q/22

Вилоят ҳокимининг 2022 йил 28 январдаги
46-7-0-Q/22-сон қарорига 1 - И Л О В А

Кўп квартирали уйларнинг ертўлаларидан 
фойдаланиш учун тўланадиган ижара 

тўловларининг энг кам миқдорлари
(бир йилга умумий фойдаланиш майдонининг 1 кв.м учун)

Изоҳ:
- ижара тўловининг энг кам ставкалари вилоят ҳокимининг тегишли қарори билан ҳар йили тасдиқланадиган вилоятда 

давлат кўчмас мулкидан фойдаланганлик учун ижара тўловининг энг кам ставкаларини тасдиқлаш тўғрисидаги қарорлари-
да белгиланган ставкалардан кам бўлиши мумкин эмас.

- кўп квартирали уйларнинг ертўласи бошқа мақсадларда фойдаланишга берилмайди.

Самарқанд вилояти ҳокимининг ҚАРОРИ

Шаҳар ва туманлардаги кўп 
квартирали уйларнинг ертўлаларидан 

фойдаланганлик учун тўланадиган 
ижара тўловларининг энг кам 

миқдорларини белгилаш тўғрисида
 Ўзбекистон Республикаси Вазирлар Маҳкамасининг 2021 йил 15 октябрдаги “Кўп квартирали уйнинг ертўласидан 

фойдаланиш чора-тадбирлари тўғрисида”ги 648-сонли қарорининг 2-бандига асосан, шаҳар ва туманлардаги кўп квар-
тирали уйлардаги ертўлаларидан фойдаланиш учун тўланадиган ижара тўловларининг энг кам миқдорларини белги-
лаш мақсадида вилоят ҳокимининг ўринбосари А.Шукуровнинг билдиргиси, вилоят уй-жой коммунал хизмат кўрсатиш 
бошқармасининг 2021 йил 14 декабрдаги (01-08/3325-сон), Ўзбекистон Республикаси Давлат активларини бошқариш 
Агентлиги вилоят ҳудудий бошқармасининг 2021 йил 8 декабрдаги (2917-01/06-сон) ҳамда вилоят молия бош бошқар-
масининг 2021 йил 9 ноябрдаги (01/02-38/846-сон) таклифларини инобатга олиб, ҚАРОР  ҚИЛАМАН:

Т/р Ижарага бериладиган майдондан фойдаланиш мақсади

1 кв.м учун йиллик
энг кам ставка (сўмда)

Самарқанд 
шаҳри учун

Туманлар ва шаҳар-
лар учун

Кўп квартирали уйнинг ертўласида шуғулланиш мумкин бўлган фаолият турлари

1 Озиқ-овқат ва ноозиқ-овқат товарлари билан савдо қилиш (дўконлар, 
киоскалар, дўкончалар ва бошқалар) 54 400 44 400

2
Маиший хизмат кўрсатиш (сартарошхоналар, пойабзал тикиш ва таъ-

мирлаш, оптика, соат созлаш устахоналари, тикувчилик ва каштачилик, 
ателье)

18 200 15 000

3 Умумий овқатланиш (ресторанлар, кафе, кафетерийлар, музқаймоқ ва 
чанқовбосди ичимликлар барлари, газакхоналар) 21 200 17 400

4 Банк хизматлари кўрсатиш (банкларнинг бўлимлари ва валюта алмашти-
риш пунктлари) 21 200 17 400

5 Алоқа хизматлари кўрсатиш (почта бўлими) ва курьерлик фаолияти 15 100 12 300
6 Газеталар, журналлар ва китоб маҳсулотлари билан савдо қилиш 3 000 2 500
7 Бижутерия ва жевакларни тайёрлаш ва таъмирлаш 12 200 9 900
8 Гулчамбарлар, сунъий гуллар ва гул маржонларини тайёрлаш 12 200 9 900
9 Рассомчилик ва ҳайкалтарошлик 12 200 9 900
10 Хизмат кўрсатиш ва тадбиркорларнинг офислари ҳамда идоралари 33 200 27 100
11 Видео ва фотосуратга олиш ҳамда компьютер хизматлари 21 200 17 400
12 Таржима ва таҳрир хизматлари 12 200 9 900
13 Дизайн, чизмачилик-графика хизматлари 21 200 17 400
14 Кийим-кечак ва идишларни ижарага бериш хизмати 21 200 17 400
15 Риэлторлик фаолияти 21 200 17 400

16 Газламаларга нақшлар солиш, трафаретли босма ва қўлда расм чизиш 
хизматлари 7 600 6 100

17 Жисмоний тарбия ва спорт муассасалари фаолияти 7 600 6 100
18 Давлат ташкилотларини жойлаштириш 9 200 7 400
19 Суғурта ташкилотларини жойлаштириш 21 200 17 400

ДАФТАРИ»га 
кимлар 
киритилади?

Энди фуқароларнинг камида учдан бир қисми 
ташаб буси билан маҳалла раисига нисбатан 
ишончсизлик билдириш тартиби жорий эти-
лади. Албатта, оқсоқолга маҳалладаги аҳвол-
ни яхшилаш учун имконият ҳам берилади. Ма-
салан, ҳал қилинадиган ижтимоий-иқтисодий 
масалаларнинг рўйхати тузилиб ҳал этилади. 
Бунинг учун маҳалланинг алоҳида жамғарма-
сини ташкил этиш ҳам кўзда тутиляпти.

Умуман, бу каби вазифалар 2022–2026 йилларга 
мўлжалланган Янги Ўзбекистоннинг тараққиёт страте-
гиясида белгиланган. Бир ой муҳокама қилинган дастур 
давлатимиз раҳбарининг яқинда имзолаган фармони 
билан тасдиқланди. Унинг моҳияти, белгиланган вазифа-
лар аҳамияти юзасидан “Юксалиш” умуммиллий ҳарака-
ти вилоят бўлинмаси томонидан маҳалла ва оилани қўл-
лаб-қувватлаш вилоят бошқармаси, ҳудудий бўлимлари 
вакиллари иштирокида давра суҳбати ташкил қилинди.

- Дастур тарғиботи юзасидан тадбирларнинг дастлаб-
киси нима учун айнан маҳалла бошқаруви учун ташкил 
қилинди, деган савол туғилиши табиий, - дейди “Юкса-
лиш” умуммиллий ҳаракати вилоят бўлинмаси раҳбари 
Э.Ҳамроев. – Бунинг ўзига хос сабаби бор, албатта. 
Негаки, Янги Ўзбекистоннинг тараққиёт стратегиясида 

маҳалла фуқаролар йиғинларига катта вазифа ва вако-
латлар бериляпти.

Унинг биринчи йўналиши - Инсон қадрини юксалти-
риш ва эркин фуқаролик жамиятини янада ривожлан-
тириш орқали халқпарвар давлат барпо этишда ҳам 
биринчи навбатда мазкур тузилмага эътибор қаратилган.

Мисол учун, маҳалланинг “фаол модели”ни жорий 
этиш кўзда тутиляпти. Уни аҳолининг муаммоларини 
бевосита ҳал қилиш ҳамда ҳудудни ривожлантириш учун 
зарур ресурс ва имкониятлар билан таъминлаш вазифа-
си белгиланган.

Шунингдек, давлат органлари фаолиятини “фуқарога 
хизмат қилишга йўналтириш” ғояси ҳам айнан маҳалла 
фаолларига ҳам имтиёз, ҳам янги вазифа беради. Чунки 
энди давлат органлари марказий тузилма ва ҳудудлар 
кесимида “маҳаллабай” ишлашга қаратилган йиллик 
дастурларини эълон қилиши ва муҳокама этиши йўлга 
қўйилади.

Давра суҳбати давомида Янги Ўзбекистоннинг 
тараққиёт стратегиясида белгиланган масалаларни авва-
ло, фаоллар, жумладан, маҳалла фуқаролар йиғинлари 
раислари батафсил ўрганиб олишлари зарурлиги қайд 
қилинди. Мулоқот давомида дастурни амалга оширишда 
ўзини ўзи бошқариш органлари олдида турган аниқ 
вазифалар юзасидан фикрлашиб олинди.

Дилнур АЪЗАМОВ.

Маҳалла раисига одамлар
ишончсизлик билдириши мумкин
Бунинг моҳиятини фуқаролар йиғинлари раислари тушуниб етяптими?

Ваколат

Вазирлар Маҳкамаси қарорига кўра



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat matbuot va axborot 
boshqarmasida 2012-yil 30-martda  09-01 raqam bilan ro‘yxatga olingan. Nashr 100. Indeks 438. 
21 991 nusxada chop etildi. Buyurtma 74. Hajmi 2 bosma taboq, bichimi A-2

4 BU XALQNING QADIMDAN BOR O‘Z TUTUMI 2022-yil 1-fevral, seshanba, 
12 (23.579)-son

Самарқандга ошуфта қалблар Обод бўлаётган масканлар

(Давоми. Бошланиши 1-саҳифада).

– Президентимиз ўтган йил сайловолди да-
стурида “Инсон қадри учун” деган ғояни илга-
ри суриб, келгуси беш йилда амалга ошири-
ладиган ислоҳотлар марказида инсон, унинг 
қадрини янада улуғлаш мақсади бўлишини 
таъкидлаган эдилар, – дейди Қўшработ тума-
ни ҳокими Ҳиммат Оқбўтаев. – Бу мақсадлар 
Янги Ўзбекистоннинг тараққиёт стратегиясида 
ва уни жорий йилда амалга ошириш бўйича 
Давлат дастурида ҳам ўз ифодасини топди. 
Туманимиз мисолида айтадиган бўлсам, ҳар 
бир қўшработликнинг ҳаётини, турмуш тарзи-
ни ўзгартириш учун аввало, уларнинг банд-
лигини таъминлашимиз ва доимий даромад 
манбаига эга бўлишига эришишимиз, ҳудуд 
инфратузилмасини замон талабига мослашти-
ришимиз, таълим, тиббиёт ва бошқа хизмат 
кўрсатиш соҳалари билан боғлиқ ҳаётий 
эҳтиёжларини қондиришимиз зарур. Шундан 
келиб чиқиб, биринчи навбатда, мавжуд 45 
та маҳалламизнинг ҳар биридаги имконият, 
муаммоларни таҳлил қилиб, одамлар билан 
маслаҳатлашиб, етти  йўналиш бўйича 113 
та ўсиш нуқталари – драйверларни белгилаб 
олдик. Бунда маҳаллаларда чорвачилик, пар-
рандачилик, боғдорчилик, томорқа хўжалиги-
ни ривожлантириш, оилавий тадбиркорликни 
қўллаб-қувватлашга алоҳида эътибор қара-
тилади. Маҳаллаларда иш бошлаган тадбир-
корликни ривожлантириш, аҳоли бандлигини 
таъминлаш ва камбағалликни қисқартириш 
масалалари бўйича ҳоким ёрдамчилари бу 
борада амалий ишларга киришди.  

Давлатимиз раҳбарининг 2021 йил 23 
ноябрдаги қарорига кўра, туманимиз бўйи-

ча жами 471 гектар, жумладан, 2022 йилда 
188 гектар ғалладан бўшаган ер майдонлари 
очиқ электрон савдолари орқали аҳолига 10 
йилга ижарага берилади. Шунингдек, барча 
тоифадаги хўжаликларда мавжуд 7 минг 
гектар узумзорларни 10 минг гектарга етка-
зишни режалаштирганмиз. Бу узумзорларда 
томчилатиб суғориш тизими жорий этилади 
ва бунинг учун давлат томонидан субсидия 
ажратилади. 

Чорвачилик туманимиз учун асосий тар-
моқлардан бири ҳисобланади. Мазкур соҳага 
берилаётган имтиёз ва енгилликлар натижаси-
да ўтган йили фермерларимиз Қозоғистон ва 
бошқа давлатлардан 7800 бош наслли қўй ва 
эчки олиб келиб, аҳолига тарқатди. Бу йил ҳам 
шу тизим бўйича ишларимиз давом этади. 

Туманимизда паррандачиликни ривожлан-
тириш бўйича давлатимиз раҳбари томонидан 
берилган топшириқ асосида ўтган йили “Қўшра-
бот ломан парранда” МЧЖ ташкил этилиб, 40 
миллиард сўмлик лойиҳани амалга оширишга 
киришилганди. Жорий йилда мазкур лойиҳа 
бўйича маҳсулот ишлаб чиқариш бошланади.

Шунингдек, ўтган йил Давлат солиқ қўми-
таси ёрдамида туманимизда паррандачиликни 
ривожлантириш лойиҳа офиси ташкил этилиб, 
аҳоли хонадонларида хонаки товуқ етишти-
риш йўлга қўйилганди. Дастлаб ҳар бири 500 
та тухум сиғимига эга бўлган 70 та инкубатор 
келтирилиб, аҳолига тарқатилди. Одамлар ўз 
уйида хонаки товуқ етиштириб, даромад қила 

бошлагач, яна 271 нафар талабгорга инкуба-
тор етказиб бердик. Озод, Қўралос, Дўстлик 
маҳаллаларида хонаки товуқ етиштириш кенг 
оммалашди, шу фаолият билан шуғулланиб, 
мўмай даромад олаётган оилалар кўпайди. Бу 
йил энди шу иш билан шуғулланмоқчи бўлган-
лар яна ҳам кўпайди.

Шу пайтгача Қўшработда битта-иккита 
саноат корхонасини ҳисобга олмаганда, кўзга 
кўринадиган лойиҳа амалга оширилмаган. 
Ке йинги йилларда юртимизда тадбиркорлик 
муҳитининг яхшиланиши, ишбилармонлар-
нинг фаол қўллаб-қувватланиши натижа-
сида туманда бир қатор янги корхоналар 
иш бошлади. Бугунга келиб, Қўшработдаги 
хорижий ва қўшма корхоналар сони 16 тани 
ташкил этмоқда ва улар томонидан 10 милли-
он АҚШ доллари миқдоридаги тўғридан-тўғри 
хорижий инвестициялар ўзлаштирилди. 15 та 
корхона томонидан хориж га маҳсулот экспорт 
қилинмоқда. 

– Бу йил туманимизда умумий қиймати 42,8 
миллиард сўмлик 35 та лойиҳани ўз ичига ол-
ган 4 та кичик саноат зонаси ташкил этилади, 
– дея сўзида давом этади Ҳ.Оқбўтаев. – Нати-
жада 500 дан ортиқ янги иш ўрни яратилади. 
Шунингдек, давлатимиз раҳбарининг қарори 
билан Чорлоқ маҳалласи ҳудудидан 10 гектар 
ер майдонида “Ургут” эркин иқтисодий зонаси 
филиали иш бошлайди. Олдимизга қўйган вази-
фаларни тўла-тўкис бажарсак, бу йил тума-
нимизда саноат маҳсулотлари ишлаб чиқариш 

ҳажми 120 миллиард (аҳоли жон бошига 900 
минг) сўмга етказилади.

Мамлакатимизнинг барча ҳудудларида 
бўлгани сингари туманимизда ҳам “Янги Ўзбе-
кистон” массивини ташкил этиш учун Намуна 
маҳалласи ҳудудидан 19,2 гектар ер майдони 
танланди. Бу ерда замонавий лойиҳалар асо-
сида ҳар бири 20 хонадонли 56 та кўп қаватли 
уй, 1056 ўринли умумтаълим мактаби, 60 ва 
120 ўринли иккита мактабгача таълим ташки-
лоти, оилавий поликлиника, спорт комплекси, 
сайилгоҳ, маданият уйи, коворкинг маркази, 
бир қатор савдо ва маиший хизмат кўрсатиш 
шохобчалари қурилади. 

Йўл инфратузилмасини яхшилаш мақса-
дида 30,3 километр ички, 7 километр маҳал-
лий ва 11 километр давлат аҳамиятидаги 
йўлларга асфальт қопламаси ётқизилиши 
режалаштирилган. Электр энергияси таъмино-
тини яхшилаш учун маҳаллаларда 10 та янги 
трансформатор ўрнатиш ва 25 километр янги 
тармоқ тортиш, 8 та трансформатор ва 52,2 
километр тармоқни эса рекострукция қилиш 
назарда тутилган.

Туманимиз аҳолисини анчадан буён қийнаб 
келаётган ичимлик сув таъминотини яхшилаш 
бўйича ОПЕК дастури доирасида ажратилган 
36,6 миллион АҚШ доллари ҳисобидан ўтган 
йил бошланган ичимлик суви ва оқова тар-
моқлари қурилиши ишлари ҳам бу йил якун-
ланиб, аҳолининг 85 фоизи сифатли оби ҳаёт 
билан таъминланади. Бундан ташқари, яна 4 

та сув иншооти ва 13,5 километр сув тармоғи 
тортилади.

Аҳолига кўрсатилаётган тиббий хизмат 
сифатини ошириш мақсадида бу йил дастур 
асосида Пангат оилавий шифокорлик пункти 
янгидан қурилади. Ҳомийлик маблағлари 
ҳисобидан 3 та оилавий шифокорлик пункти 
қайта қурилиши ва 2 та оилавий шифокор-
лик пунктини капитал таъмирлаш режа-
лаштирилган. 

Боғча ёшидаги болаларнинг мактабгача 
таълимга қамровини ошириш бўйича 3 та 
давлат мактабгача таълим ташкилоти му-
каммал таъмирланади, Соҳибкор, Майинте-
па, Бозоржой, Қоратош, Қовунчи, Соригул, 
Тоз, Озод маҳаллаларида жами 480 ўринли 
8 та давлат мактабгача таълим ташкилоти, 
200 ўринга мўлжалланган 2 та давлат-хусу-
сий шериклик асосидаги мактабгача таълим 
ташкилоти қурилади. Бундан ташқари, 17 та 
нодавлат оилавий мактабгача таълим ташки-
лотлари ташкил этилиши кўзда тутилган. Бу 
ишлар натижасида туманимизда болаларнинг 
мактабгача таълимга қамров даражаси 80 
фоизга етади.

26 январь куни ўтказилган видеоселектор 
йиғилишида давлатимиз раҳбари “инсон қадри 
деганда, биз ҳар бир фуқаро учун муносиб 
турмуш шароити ва замонавий инфратузилма 
ташкил этишни, малакали тиббий хизмат кўрса-
тиш, сифатли таълим, ижтимоий ҳимоя тизими, 
соғлом экологик муҳит яратиб беришни тушуна-
миз” деб таъкидлади. Бу фикрларни биз – ижро 
ҳокимияти вакиллари туманимизда инсон қадри 
учун амалга оширадиган ишларимизнинг бош 
мақсади, деб қабул қилдик.

Ғолиб ҲАСАНОВ.

Ҳаммаси инсон қадри учун

Ўтган асрнинг 50-60 йилларида бу табар-
рук даргоҳ қўйнида эл-юртга танилган Саид 
Назар, Теша Сайдалиев, Нормурод Нарзул-
лаев (Ўзбекистон халқ шоири), Оқилжон 
Ҳусанов, Ҳакима Ҳасанова, Ҳожиқурбон 
Ҳамидзода, Суръат Орипов, Самариддин Сиро-
жиддинов, Эркин Неъматов, Поён Равшанов, 

Тошпўлат Аҳмад, Нусрат Раҳматов, Исроил 
Мирзаев каби ижодкорлар фаолият кўрсатган. 
Шоир ва драматург Душан Файзий ҳам (Ўзбе-
кистон санъат арбоби) Ўзбекистон Ёзувчилар 
уюшмаси Самарқанд вилояти бўлимининг раҳ-
бари бўлиб ишласа-да, бир оёғи доимо қадр-
дон таҳририятида эди. Камина эса 60-йиллар 
бошида улар сафига қўшилган эдим.

Ўша даврда газета саҳифаларини безаган 
шеъру ғазалларимиз, ҳикоя ва очеркларимиз, 
лавҳа ва мақолаларимиз китобга кириб ҳамон 
кишиларга завқ-шавқ бермоқда.

Самарқандга ташриф буюрган ҳар бир 
адиб албатта, бу таҳририятнинг азиз меҳмони 
сифатида биз журналистлар билан учрашувлар 
ўтказишарди. Академик шоир Ғафур Ғулом, 
Миртемир, Шуҳрат, Назармат, Ҳамид Ғулом 
билан бўлган бундай учрашувлар кечагидай 
ёдимда. Ўша йиллари ўзларининг чуқур фалса-
фий шеъру ғазаллари билан ўзбек адабиётига 
гўё чақмоқдай кириб келаётган Эркин Воҳидов 
ва Абдулла Ориповлар ҳам бир эмас, бир неча 
бор бу таҳририятнинг азиз меҳмонлари бў-
лишган. Улар даврасида албатта, кўзга кўрин-
ган навоийшунос олимлар – Воҳид Абдулла, 
Ботирхон Валихўжаев, шунингдек, Орифжон 
Икромов, Раҳим Муқимов, Нуриддин Шукуров, 
Сайдулла Мирзаев, Мардонқул Муҳаммадқулов 
ҳозиру нозир бўлиб туришарди.

Абдулла Орипов таҳририятдаги учрашув-
ларнинг бирида менга «Облоқул ака, ҳалиям 
радиода гапириб турибсизми», деб қолди. 
Унинг бу гапига «Ҳа, вилоят радиосида ёзган 
шеър, лавҳа, мақолаларим билан қатнашиб 
турибман» дедим-у, Ўрта Осиё давлат уни-
верситети (ҳозирги миллий университет)даги 

олтин давримизга ишора қилинаётганини 
сезардим.

1957 йил кузида Бўка туманидаги Мичурин 
номли колхоз даласида пахта теримида қатна-
шардик. Талабаларга гўё бригадирлардек бош 
бўлиб от миниб юрувчи юқори курс талабаси, 
Абдуғафур Расулов (марҳум бу домла мус-
тақиллик йилларида Ўзбекистон Республика-
сида хизмат кўрсатган фан арбоби даража-
сига етган эди) топшириғи билан мен ўшанда 
ҳар куни кечки пайтлари колхоз радиоузе-
лидан диктор сифатида чиқиш қилиб, пахта 
терими тўғрисидаги маълумотни эълон қилар, 
университет филология факультетининг қайси 
бўлим – курси теримда бугун олдинда-ю, 
кимлар орқада қолаётганини айтиб турардим. 
Албатта, ижодкор талабалар навбатма-навбат 
радиоузелга келиб, ўзлари ёзган шеърларини 
ўқиб беришарди. Жумладан, Абдулла Орипов 
ҳам.

Газетанинг маданият ва турмуш бўлимида 
Нормурод Нарзуллаев мудир, Суръат Ори-
пов адабий ходим, Исроил Мирзаев мухбир 
бўлиб ишларди. Улар ва каминанинг Абдулла 
Орипов билан бўлган бир суҳбат-мушоираси 
кечқурун Суръат Ориповнинг уйида давом 
этди. 

Ўшанда Суръат Орипов оиласи билан 
Регистон атрофидаги ҳовлиларнинг бирида 

ижарада яшаб келарди. Хурсандлигидан ўзи-
ни қўярга жой тополмай қувончини қуйидаги 
шеъри билан ифода этди:

Ҳар халқнинг қадимдан бор ўз тутуми,
Меҳмон кузатмоқлик – азалий одат.
Совға-салом элтмоқ – инсон удуми,
Яхши дўст орттирмоқ эса саодат.
- Алишер Навоий бобомиз бир вақтлари 

Самарқандга келганида мана шу Регистон 
атрофидаги уйлардан бирида қўним топган 
ва дўстлар орттирган бўлса, не ажаб, - деди 
Суръат Орипов. – Ахир, бу ердаги машҳур 
Навоий чойхонаси бекорга бунёд бўлмаган-
дир-ов.

Суҳбат мавзуси Самарқанднинг кўҳна 
тарихига бориб тақалар экан, Амир Темур 
ва унинг суюкли набираси Мирзо Улуғбек 
даврида бу «мўйсафид» шаҳар илм-фаннинг, 
маданият ва санъатнинг чинакам бешигига 
айланганини ҳар биримиз ўз билганимизча 
талқин этдик, Самарқанд ҳақидаги шеърлари-
мизни ўқишга киришдик. 

Шеъриятга ўз овози ва сози билан кириб 
келган Абдулла Ориповнинг шеърлари киши-
ни чуқур ўйга толдирар ва чексиз завқлан-
тирарди. Жарангдор шеър ўқиши гўё Ғафур 
Ғулом сиймосини эсга соларди.

Суръат Орипов билан Нормурод Нарзулла-
евнинг шеърлари эса киши қалбига гўё қўшиқ 
бўлиб кирарди. Шеър ўқиш навбати менга 
келганда қуйидаги сатрлар билан тугайдиган 
Самарқанд ҳақидаги шеъримни тилга олдим:

Кўркингнинг ҳеч йўқдир қиёси,
Ёғду сочар иқбол қуёши,
Қўлингни бер, эй Рим тенгдоши,
Самарқанд сен, азим Самарқанд,
Юз бор сенга таъзим Самарқанд.
Шундай қилиб, беш ижодкорнинг Суръат 

Орипов хонадонидаги бу суҳбат-мушоираси 
ярим тунгача давом этди. «Энди дам олиши-
миз керак», деб дуога қўл очдик. Суръат Ори-
повнинг Абдулла Ориповга «уйимизда тунаб 
қолинг», деб ялиниб-ёлворишига қарамай, у 
менинг уйимга борадиган бўлди.

- Облоқул ака яқинда уч хонали квартира 
олибди, деб эшитдим, уни кўриб-кетмасам 
бўлмас, - деганча ўрнидан турди. Шундан 
кейин у ўзи ҳам яқинда Тошкентнинг Чилон-
зор массивидан икки хонали квартирага эга 
бўлганини айтиб, «уни мен Аҳмад Яссавий 
бобомизнинг совғаси деб биламан», деб 
қолди. 

Вақт алламаҳал бўлганлиги сабабли 
Самарқанд кўчаларида транспорт қатнови 
тинган эди. Абдулла Орипов билан иккимиз 
Регистондан Боғишамолгача пиёда юриб 
бордик. Амир Темур ва Руҳобод мақбара-
лари ёнидан ўтиб борар эканмиз, атроф 
гўё кундуздагидек чароғон эди. Кўксарой 
майдони атрофидаги Абдураҳмон Жомий 
билан Алишер Навоийнинг салобатли ҳайка-
ли (ҳозир бу ҳайкал Самарқанд шаҳрининг 
Алишер Навоий номидаги марказий мадани-
ят ва истироҳат боғига кўчирилган) узра ҳам 
шундай ойдинлик ҳукм суриб турарди. Шоир 
менга юзланиб «Авлиёларнинг чироғи асло 
ўчмагай», деб қўйди.

Облоқул УСМОНҚУЛОВ,
Ўзбекистон Республикасида хизмат 

кўрсатган журналист.

28 хонадонни ўз ичига олган мазкур 
қишлоққа кираверишда “Туризм ахборот 
маркази” ташкил этилди. Бу ерда сайёҳлар 
маълумот олиш ва ахборот алмашиш имко-
ниятига эга. 

- Қишлоққа рамзий дарвоза орқали кири-
лади, - дейди туман туризм ва спорт бўлими 
бош мутахассиси Расул Жабборов. – Бугун-
ги кунда ҳудудда кенг кўламли қурилиш 
бунёдкорлик ишлари амалга ошириляпти. 
Қишлоқ ички йўлларининг 3 километр қисми 
қайта таъмирланди. Барча хонадонларга 
тоза ичимлик суви тармоғи тортилди. Электр 
тармоқлари янгиланиб, қўшимча трансформа-
тор ўрнатилди. Кўчалар бўйлаб тунги ёритиш 
мосламалари, махсус ўриндиқлар қўйилди. 

Қишлоқ аҳолиси тадбиркорлик, чорвачи-
лик, асаларичилик, ҳунармандчилик билан 
шуғулланади. Сайёҳлар ҳар бир хонадонда 
қишлоқ аҳолисининг машғулоти, турмуш 
тарзи билан яқиндан танишиши, миллий 

таомларни тайёрлаши ва истеъмол қилиши 
учун шароитлар яратилади. Шунингдек, 
меҳмонларга миллий ҳунармандчилик маҳ-
сулотларини тайёрлаш жараёнлари кўрса-
тилади. Аҳамиятлиси, энди Чоштепада ҳам 
қадимий Самарқанд қоғозини ишлаб чиқа-
риш йўлга қўйилади. 

- Кўп йиллардан бери қўшни маҳаллада 
тадбиркорлик билан шуғулланиб келаман, 
- дейди Дилмурод Жумабеков. – Маҳалла-
мизда туризм қишлоғи ташкил этилаётгани-
дан хурсандман. Энди ишимни ўзимизнинг 
ҳовлида давом эттирадиган бўлдим. 80 
ўринга мўлжалланган ошхона ҳамда 50 
ўринли меҳмон уйи қуриш ишларини бошлаб 
юбордим. Мақсадим - маҳаллий ва хорижлик 
сайёҳларни миллий таомлар билан меҳмон 
қилиш, уларнинг мароқли дам олишлари 
учун сифатли хизмат кўрсатиш.

Тўлқин СИДДИҚОВ,
Бахтиёр МУСТАНОВ (фото).

Авлиёларнинг чироғи 
АСЛО ЎЧМАГАЙ

«Зарафшон» (собиқ «Ленин йўли») таҳририятида ишлаган пайтларимдаги 
ёрқин хотираларим беҳисоб. Ўзбекистон Қаҳрамони, халқ шоири Абдулла 
Орипов билан учрашув ана шундай ширин хотираларимдан бири. ЧОШТЕПА -

ТУРИЗМ ªИШЛО£И 
Пайариқ тумани Чоштепа маҳалласида туризм қишлоғи ташкил этиляпти. 
Бунёдкорлик ва ободонлаштириш ишлари учун 2 миллиард 577 милион 
сўм маблағ ажратилган.


